
 

 

 

 

 

  

 

 

 

 

 

 

 

Nim. 202.52 

 

D E K R È  E G Z E K I T I F 

 

KONTINITE SISPANSYON AK MODIFIKASYON TANPORÈ LWA YO 

KI GEN RAPÒ AK IJANS NAN SITIYASYON KATASTWÒF LA 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a (Executive 

Order Number 202) pou deklare yon ijans nan sitiyasyon katastwòf nan Eta a pou tout Eta New York la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk vwayaj ak ka 

transmisyon COVID-19 akòz kontak nan kominote a nan Eta New York epi yo prevwa sa pral kontinye toujou;  

 

LÈ NOU KONSIDERE, Eta New York te pase soti nan pi wo nivo enfeksyon yo pou rive nan youn nan nivo ki 

pi piti yo nan peyi a epi li se youn nan kèk grenn eta ke yo te rapòte ki sou wout pou kontwole sitiyasyon pwopagasyon 

COVID-19 la;  

 

LÈ NOU KONSIDERE, Gouvènè a te pran yon apwòch prevantif, gradyèl epi ki baze sou evidans yo pou ka 

retounen ouvri Eta New York;  

 

LÈ NOU KONSIDERE, lòt eta ki ta pran apwòch ki mwens prevantif yo ap eksperimante yon predominans 

COVID-19 ki ogmante; epi 

 

LÈ NOU KONSIDERE, se responsabilite pwopriyetè biznis ak gouvènman lokal yo pou yo fè aplike egzijans 

sante piblik yo pou pèmèt nou kontinye retounen ouvri an tout sekirite;  

 

KOUNYE A, AN KONSEKANS, Mwen, Andrew M. Cuomo, Gouvènè Eta New York, konfòmeman a otorite ke 

lalwa bay mwen selon Seksyon 29-a nan Atik 2-B nan Lwa Egzekitif la (Executive Law) pou sispann oswa modifye 

pwovizwaman nenpòt lwa jeneral, lwa lokal, òdonans, dekrè, règ, oswa règleman, oswa pati ladan yo, pou nenpòt ajans 

pandan yon ijans nan Eta a pandan yon ijans nan Eta a poutèt katastwòf, si respè lwa jeneral, lwa lokal, òdonans, dekrè, 

règ, oswa règleman sa yo ta anpeche, jennen, oswa retade mezi ki nesesè pou fè fas a ijans katastwòf la, oswa si sa nesesè 

pou bay asistans oswa èd pou fè fas a katastwòf sa a, epi pou pase nenpòt enstwiksyon pandan yon ijans katastwòf ki 

nesesè pou fè fas a ijans katastwòf la, avèk dokiman sa a, ap sispann oswa modifye, epi òdone pwovizwaman, pou peryòd 

soti ant dat Dekrè Egzekitif sa a jiska dat 15 dawout 2020, sa nou pral site la yo: 

 

• Nenpòt pwovizyon lwa ki nan Lwa sou Kontwòl Bwason Alkolize yo (Alcoholic Beverage Control Law) nan 

mezi ki nesesè pou mande tout biznis ki akredite pa Otorite Likè Eta a (State Liquor Authority) pou sèvis 

bwason alkolize nan espas yo, epi ki gen obligasyon kòm yon kondisyon lisans yo pou yo mete manje 

disponib, ta dwe sèvi bwason alkolize pou moun konsome nan espas la oswa pou moun konsome lòt kote 

sèlman si sèvis bwason alkolize sa a gen ladan tou acha manje pou chak moun ke y'ap sèvi yon bwason 

alkolize, ki konsistan ak kondisyon disponibilite manje yo pou lisans lan nan kad Lwa sou Kontwòl Bwason 

Alkolize yo. Prezidan Otorite Likè Eta a dwe gen otorizasyon pou li pwomilge nenpòt enstwiksyon ki rezonab 

pou ka reyalize pwovizyon lwa sa a.  

 

 

 

F È T   anba siyati mwen ak So Prive Eta a nan Vil Albany 

nan sèzyèm jou mwa jiyè nan ane de mil 

ven. 

 

 

 

SOU LÒD GOUVÈNÈ A  

 

Sekretè Gouvènè a 


